
Атиргул гулбаргларидан косметик совун техналогиясини яратиш

М.М. Шорахимова, Ш.Н. Шодмонова
Тошкент фармацевтика институти, Тошкент ш, Ўзбекистон Республикаси

Ишнинг мақсади: косметик воситаларнинг қимматлиги учун, унинг таннархини арзонлаштириш ва шифобахш
хоссаларга бой бўлган табиий хом ашёлардан олиш, косметик воситалар ассортиментини кенгайтириш
мақсадида махаллий атиргул гулбаргларидан олинган ажратма ,мойли экстракт иштирокида косметик совун
техналогиясини яратишни ўз олдимизга мақсад қилиб олдик. Атиргулнинг ўрни эса беқиёс бўлиб, у гуллар
“Малика”си хисобланади.Атиргул – Rosa L,Раънодошлар – Rosaceaе оиласига мансуб бўлиб, унинг турли хил
турлари мавжуд:
-Оқ атиргул –Роза белая – Rosa alba L;Қизил атиргул - (Дамашқ атиргули) - Rosa damascene Mill; Пушти
атиргул – Роза столепестная – Rosa centifolia L;
-Франция атиргули – Роза французская – Rosa gallica L.
Атиргул Қрим вилояти, Краснадар ўлкаси, Грузия, Тожикистан ва бошқа мамлакатларда кенг тарқалган бўлиб,
эфир мойи олиш учун қизил атиргул билан француз атиргули чатиштирилган тури ўстирилади. Атиргул
мойининг шифобахшлигини ўз даврида Герокрад , Гален, Ибн Синолар қайд қилганлар.
Ибн Сино “Тиб қонунлари” китобида атиргул тўғрисида шундай дейди: атиргул барглари қайнатиб сиқмай
шишларга боғланса, уларни қайтаради сарамаснинг тузалишига ёрдам беради. Атиргул гул баргларида 0,09-
0,24% эфир мойи бор.Эфир мойи 50-60% гераниол, 25-30% цитронеоя, 10% гача нерол, эвгенол фенилэтил
спирти, линолаол ва мураккаб эфирлардан ташкил топган.
Атиргул мойи – косметалогияда юз терисини парваришлашда кенг қўлланилади, табиий мой кислоталари
сақлагани учун, улар тери хужайраларини янгилайди ва терини қаришини олдини олади.
Усуллар: атиргул гул баргларидан косметик совун таёрлаш мақсадида , ундан мойли экстракт ажратиб олиш
учун мацерация усулида 1:10 нисбатда тайёрланади. Бунинг учун саралаб олинган қизил атиргул гул
барглари зайтун мойи ёрдамида 7-10 кунга бўктириб, салқин, қоронғу жойга қўйиб қўйилади. Вақти-вақти
билан хом ашё аралаштириб турилди. Белгиланган вақтдан сўнг, мойли экстракт сиқиб олинди. Докадан
ўтказилган мойли экстракт оч пушти рангли, тиниқ бўлиб, ўзига хос хушбўй хидга эга.
Олинган мойли экстракт ёрдамида косметик совун тайёрлаш учун, болалар совуни қирғичдан ўтказилиб, илиқ
сув ёрдамида бўктириб қўйилди. 10-20 дақиқадан сўнг бўктирилган совун кўпиртиргич ёрдамида
кўпиртирилади. Аста-секин олинган мойли экстракт солиб аралаштирилади. Совун тозаловчи хусусиятни
ошириш учун  унинг таркибига пергидрал қўшилади. Тайёрланган совун сифат кўрсатгичлари аниқланди.
Атиргул гул баргларидан олинган мойли экстракт ёрдамида тайёрланган косметик совуннинг РН кўрсаткичи
аниқланди,  РН= 6,8-7,0. Коллоид турғунлиги аниқланди, мойли қатлам 0,5 см дан ошмади.
Хулоса: атиргул гул баргларидан тайёрланган косметик совун - оч пушти рангли, ўзига хос хушбўй хидга эга,
уни нормал тери парваришида ишлатилади.


